
Intern Oriel – g39 
Mawrth – Medi 2024
Cyflog: £23,400(cyfwerth ag amser llawn) 
Pro rata ddau ddiwrnod yr wythnos: 0.4 = £9,360 (yn cyd-fynd â’r cyflog byw gwirioneddol)
Y dyddiad cau ar gyfer ceisiadau yw: 13 Chwefror 2024, 11.59pm
Mae g39 yn penodi intern oriel i gefnogi pob agwedd ar ein rhaglen ar gyfer 2024. Wedi'i strwythuro ar gyfer y rhai sydd ar gamau cynnar eu gyrfa yn y sector celfyddydau gweledol, mae'r rôl yn cynnig hyfforddiant, profiad ymarferol, a mewnwelediad i'r prosesau creadigol a gweithredol sy'n gysylltiedig â rhedeg sefydliad celfyddydol. Mae interniaeth 2024 yn canolbwyntio ar ddatblygu sgiliau, gwybodaeth a chysylltiadau – gan gefnogi uchelgeisiau gyrfa y tu hwnt i’r cyfnod chwe mis. 
Ymrwymiad i gydraddoldeb, amrywiaeth a chynhwysiant 
Mae g39 yn ymdrechu i fabwysiadu dull cyfannol yn ei hymateb i anghyfiawnderau systemig a brofir gan bobl sydd â nodweddion gwarchodedig a gydnabyddir yn Neddf Cydraddoldeb 2010, a’r rhai yr effeithir arnynt gan rwystrau economaidd-gymdeithasol incwm, dosbarth, addysg a lleoliad. Ers rhai blynyddoedd, rydym wedi myfyrio’n ddwfn ar sut y gall g39 gyflawni ein cenhadaeth yn fwyaf effeithiol i ddod â chelf ac artistiaid i fywydau mwy o bobl. Yn 2020, gwnaethom benderfyniad ar y cyd i adolygu pob agwedd ar y sefydliad o ran cydraddoldeb, amrywiaeth a chynhwysiant. Gellir darllen y camau gweithredu a'r nodau y cytunwyd arnynt yma o fewn Cynllun Gweithredu Cydraddoldeb Strategol g39. 
Rydym wedi mabwysiadu polisi gweithredu cadarnhaol i sicrhau bod cyfleoedd g39 o fudd i’r rheini a allai fod wedi’u heithrio neu y gwahaniaethwyd yn eu herbyn neu sydd fel arall yn wynebu canlyniadau gwahaniaethu neu anfantais yn y gorffennol neu’r presennol. Byddwn yn rhoi blaenoriaeth i geisiadau gan ymgeiswyr o gefndiroedd economaidd-gymdeithasol is.
Mae ymrwymiad g39 i gydraddoldeb, amrywiaeth a chynhwysiant wrth wraidd y broses recriwtio hon. Rydym yn gweithio i wneud ein cyfleoedd yn hygyrch ac yn hawdd gwneud cais amdanynt a'r broses mor hawdd ei defnyddio ag y gallwn. Rydym yn croesawu ac yn annog ymgeiswyr sy'n wynebu rhwystrau i wneud cais ac yn gobeithio y gallwn ddarparu ar gyfer ystod mor eang â phosibl o ymgeiswyr. Yn y pecyn ymgeisio hwn, gellir gweld rhagor o wybodaeth am y rôl gyffrous hon. Mae croeso ichi gysylltu â ni os oes gennych unrhyw gwestiynau am y broses ymgeisio neu am y swydd ei hun. Rydym yn croesawu sgyrsiau anffurfiol a chyfrinachol – mae ein manylion cyswllt isod.
Os ydych am dderbyn yr wybodaeth hon mewn fformat neu iaith wahanol (e.e. BSL, Portiwgaleg, Arabeg ac ati) neu os oes gennych unrhyw gwestiynau am ein gwaith i wella mynediad ac ymgysylltu yn g39, ffoniwch 029 2047 3633 neu e-bostiwch post@g39.org 
Rydyn ni'n gweithio'n rhan amser. Byddwn yn cydnabod eich neges o fewn tri diwrnod gwaith, i osod amser a dyddiad i ateb eich cwestiwn neu sgwrsio ymhellach. Bydd y dyddiad hwn o fewn y pum diwrnod gwaith dilynol.

Intern Oriel - g39
Cyfnod cyflogaeth: 13 Mawrth - 13 Medi 2024
Cyflog: £23,400 (cyfwerth ag amser llawn) 
Dau diwrnod yr wythnos pro rata: 0.4 = £9,360 (yn unol â’r cyflog byw gwirioneddol)
Oriau gwaith: Rhan-amser, 15 awr yr wythnos, 9.30am - 5.30pm, dydd Mercher i ddydd Sadwrn (pan fyddwn ar agor i'r cyhoedd, bydd disgwyl i chi weithio bob dydd Sadwrn) 
Lleoliad: g39, Caerdydd
Manteision: Cynllun pensiwn, datblygiad proffesiynol a chyfleoedd hyfforddi, 7.5 diwrnod o wyliau (a gwyliau banc a chyhoeddus ar sail pro rata lle bo’n berthnasol), gweithio hyblyg
Dyddiad dechrau: 13 Mawrth 2024
Cynhelir y cyfweliadau ar: 1 Mawrth 2024
Y rôl 
Byddwch yn gweithio gyda'r holl dîm yn g39 i gefnogi'r gwaith ymchwil i raglen g39 a’r gwaith o’i chyflwyno. Mae hyn yn cynnwys arddangosfeydd, cynlluniau cefnogi artistiaid, gweithdai, sgyrsiau, digwyddiadau a rhaglen y sinema. Bydd y rôl yn cynnwys cymorth ymarferol yn ogystal â chynllunio ar gyfer ei gyflenwi, gyda hyfforddiant mewn agweddau technegol o gyflwyno.
Mae ein cymuned a’n cynulleidfaoedd yn ganolog i’n gwaith. Pan fyddwn ar agor i’r cyhoedd, byddwch yn rhannu dyletswyddau blaen tŷ â gweddill tîm g39. Bydd hyn yn cynnwys bod yn bwynt cyswllt cyntaf i ymwelwyr, croesawu pobl i'r adeilad a chyfeirio ymholiadau, yn ogystal â gwaith cynnal a chadw yn y mannau cyhoeddus. 
Bydd marchnata yn sail i hyn oll, a byddwch yn cynorthwyo i gynhyrchu ein bwletin rheolaidd, gan gynnwys llunio cynnwys, ei gyhoeddi a’i ddosbarthu. Byddwch yn cefnogi'r tîm i reoli'r diweddariadau ar y cyfryngau cymdeithasol a’n gwefan.
Eich dyletswyddau fel intern g39, gan weithio ar y cyd fel rhan o’r tîm, fydd: 
● Ymgysylltu â'r cyhoedd - Bod yn bwynt cyswllt cyntaf i ymwelwyr wrth weithio wrth y ddesg flaen, yn ogystal â chynorthwyo gyda threfnu a chynnal digwyddiadau cymdeithasol ar gyfer cymuned g39.
● Ymchwil - Cefnogi gweledigaeth a nod y rhaglen trwy ddatblygu dealltwriaeth wybodus am bob unigolyn neu grŵp rydym yn gweithio gyda nhw. 
● Marchnata - Cyfrannu at gynnwys marchnata ar gyfer platfformau cyfryngau cymdeithasol, bwletin a gwefan g39, yn unol â pholisi marchnata g39.
● Rhaglen - Gweithio gyda gweddill tîm g39 i gefnogi cyflenwi cynnwys y rhaglen, gan gynnwys: ymgysylltu â chyfranwyr gwadd; sicrhau bod gofod corfforol/rhithwir ar gael, wedi'i baratoi ac yn hygyrch ar gyfer digwyddiadau a gweithgareddau; cefnogi gwaith lletya fel sy'n ofynnol (yn gorfforol ac yn rhithwir).
● Gwerthuso - Casglu deunydd gwerthuso a data trwy gydol y rhaglen yn unol â fframwaith/system a ddarperir (e.e. ffurflenni cyfle cyfartal, sgyrsiau anffurfiol am sut yr aeth digwyddiadau, ffurflenni gwerthuso ysgrifenedig).
● Cyffredinol - Cynorthwyo gyda dyletswyddau eraill sy'n angenrheidiol ar gyfer gweithrediad beunyddiol y sefydliad. 
Yr hyn y gallwch ei ddisgwyl gan g39
● Profiad o gysgodi yn y prosesau creadigol a gweithredol sydd ynghlwm wrth
redeg rhaglen gelfyddydol. 
● Profiad ymarferol o gynllunio a hwyluso gweithgaredd. 
● Gweithfan.
● Cyfarfodydd archwilio wythnosol gydag aelodau o dîm y rhaglen a'r arddangosfa.
● Mynediad i raglen g39 sydd ar gael i artistiaid, gan gynnwys gweithdai,
sesiynau personol, sgyrsiau, sesiynau beirniadu mewn grŵp, digwyddiadau cymdeithasol a hyfforddiant staff. 
● Hyfforddiant mewn iechyd a diogelwch a gweithdrefnau sefydliadol.
Manyleb person (a lle bydd y maen prawf hwn yn cael ei asesu)
● Brwdfrydedd dros weithio ym maes y celfyddydau gweledol yng Nghymru ac ymgysylltu ag ef. (ffurflen gais a chyfweliad)
● Gwybodaeth a dealltwriaeth gref o arferion cyfoes y celfyddydau gweledol. (cyfweliad)
● Awydd i wrando, deall a chefnogi anghenion mynediad artistiaid a'r cyhoedd. (ffurflen gais)
● Y gallu i weithio fel aelod o dîm. (ffurflen gais a chanolwyr)
● Hyblygrwydd ac ymatebolrwydd i anghenion cyfranwyr a chyfranogwyr. (cyfweliad)
● Parodrwydd i ennill gwybodaeth, profiad a sgiliau newydd. (ffurflen gais a chyfweliad) 
● Parodrwydd i fod yn rhan o baratoi a gosod y rhaglen. (cyfweliad)
● Sgiliau cyfathrebu ardderchog. (ffurflen gais a chyfweliad)
● Sgiliau TG. (ffurflen gais)
Rhaglen g39 2024
I gychwyn 2024, byddwn yn agor dwy arddangosfa newydd i nodi diwedd y rhaglen a ddechreuwyd gyda Sefydliad Freelands yn 2018. Byddwn yn cynnal y garfan olaf ar gyfer arddangosfa, Here, at the edge, today, gan gynnwys yr artistiaid Gail Howard, Adele Vye, Phoebe Davies, Zara Mader, a Sadia Pineda Hameed a Beau W Beakhouse. 
Byddwn hefyd yn agor, We Ran Together, mewn partneriaeth ag Artangel, a thri chomisiwn newydd gan George Hampton Wale, Durre Shahwar a Michal Iwanowski, a bydd hyn yn cael ei ddilyn gan arddangosfa gyda Gypsy Maker Project. Bydd yn cynnwys gweithiau celf sydd newydd eu comisiynu, ochr yn ochr â gwaith presennol, gan ddeg artist sydd wedi dod yn rhan o fenter Gypsy Maker dros y deng mlynedd diwethaf.
Yna byddwn yn croesawu Jerwood Survey yn ôl ar gyfer ei drydydd iteriad, gan gynnwys deg artist o bob rhan o Brydain a fydd yn gweithio ar y cyd ag Oriel Southwark Park (Llundain), Collective (Caeredin) ac Oriel SITE (Sheffield). 
Yn olaf, rydym yn gyffrous i ddod â'n rhaglen UNITe yn ôl, sef cyfnod preswyl deng wythnos i bum artist, a fydd â lle stiwdio yn g39. Bydd hyn ochr yn ochr â rhaglen gymunedol a sinema sy'n cefnogi themâu ac artistiaid y rhaglen arddangos. 
A yw'r cyfle ar fy nghyfer i? 
Mae'r cyfle hwn ar eich cyfer chi os ydych chi yn y camau cynnar o ddatblygu gyrfa yn y sector celfyddydau gweledol. 
Nid yw’r cyfle hwn yn agored i bobl mewn addysg ffurfiol yn ystod y cyfnod cyflogaeth. 
Rydym yn gweithio gyda phobl heb ystyried anabledd, rhyw, cyfeiriadedd rhywiol, statws priodasol, cyfrifoldeb teuluol, oedran, hil, tarddiad ethnig, cenedligrwydd (yn amodol ar ddyroddi trwydded waith lle bo angen), aelodaeth o undeb llafur a gweithgarwch ar ran undeb llafur, a chredoau gwleidyddol neu grefyddol.  
Rydym wedi ymrwymo i gefnogi mwy o artistiaid a gweithwyr celfyddydol y mae eu cefndir a/neu eu hunaniaeth yn cael eu tangynrychioli yn ein rhaglen, ein hadnoddau ac yn nhîm g39. Mae hyn yn cynnwys (heb fod yn gyfyngedig iddynt) bobl o gefndiroedd Du, Asiaidd ac ethnig amrywiol, pobl o gefndiroedd economaidd-gymdeithasol is, pobl f/Fyddar, pobl niwroamrywiol, pobl ag anableddau neu bobl sydd ag anawsterau iechyd hirdymor, a phobl â hunaniaeth LHDTCRhA+. 
Byddwn yn cadw o leiaf dau gyfweliad ar gyfer pobl o gefndiroedd economaidd-gymdeithasol is. Yn y cais, byddwn yn gofyn a ydych yn hunanddiffinio fel rhywun o gefndir economaidd-gymdeithasol is. Atebwch mor onest ag y gallwch chi – ni fyddwn yn gofyn am dystiolaeth o hyn mewn unrhyw ffordd. Os nad ydych yn siŵr beth mae hyn yn ei olygu, rydym yn hapus i sgwrsio â chi am hyn neu cyfeiriwch at dudalen 39 o ddogfen Socio-Economic Diversity and Inclusion in the Arts Jerwood. Bydd g39 yn defnyddio'r polisi gweithredu cadarnhaol wrth wneud penderfyniadau ar gyfer y rôl hon. 
I ymgeisio 
     1. Cwblhewch bob adran o'r pecyn cais (gweler isod). Mae gennych yr opsiwn o gyflwyno eich cais fel dogfen ysgrifenedig, ffeil sain neu fideo. Defnyddiwch unrhyw un o'r fformatau hyn i ateb y cwestiynau a ddarperir yn y pecyn cais.
Ni ddylai ceisiadau sain neu fideo fod yn fwy na 12 munud o hyd. Uchafswm maint y ffeil yw 20MB.
2. Cyflwynwch y cais i recruit@g39.org erbyn 13 Chwefror 2024.
3. Cwblhewch a dychwelwch ffurflen monitro cydraddoldeb g39 (bydd dolen yn cael ei darparu pan fyddwch yn cyflwyno'ch cais). 
Dyddiad cau ar gyfer ceisiadau: 13 Chwefror 2024, 11.59pm 
Gwybodaeth bellach / cwestiynau cyffredin 
Os oes gennych unrhyw gwestiynau nad ydynt yn cael eu hateb isod, bydd Caitlin Davies (rhaglennydd cyhoeddus g39) ar gael ar 19 Ionawr 2024 ar gyfer sgyrsiau Zoom 20 munud i ateb unrhyw gwestiynau eraill sydd gennych. Anfonwch e-bost at warp@g39.org i archebu slot. 
Beth yw g39?
Canolfan gelf gyfoes dan arweiniad artistiaid yng Nghaerdydd yw g39. Mae g39, sydd yn oriel, cymuned ac adnodd, yn ganolfan groesawgar i bobl i gael blas ar gelf gyfoes fwyaf cyffrous a pherthnasol Cymru. Rydym yn comisiynu gwaith cyfoes arloesol a herio gan artistiaid ac yn rhannu'r gweithgareddau hyn gyda chynulleidfaoedd amrywiol. 
Wrth galon gweithgareddau g39 yw ei pherthynas ag artistiaid. Boed hynny'n gwirfoddoli, lleoliadau gwaith, ymweliadau â stiwdios, sesiynau cynghori, cynulliadau anffurfiol, sesiynau siarad gan artistiaid a churaduron gwadd, dangos ffilmiau, cinio a rennir neu arddangosfeydd unigol uchelgeisiol – ar draws y sbectrwm hwn o berthnasau, ein nod yw annog a hwyluso pob unigolyn ag uchelgais i ymarfer celf weledol. 
Mae gennyf ymrwymiadau eraill yn ystod y chwe mis nesaf
Rydym yn gobeithio y byddwch wedi cyffroi gan y cyfle swydd ac yn cael cymaint allan ohono â phosib. Yn ogystal â'r swydd ei hun, mae yna gyfleoedd i gymryd rhan a mynychu digwyddiadau a gweithgareddau sy'n digwydd yn ein rhaglen ehangach, ond nid yw interniaeth g39 yn rôl amser llawn ac rydym yn disgwyl y bydd gan yr intern ymrwymiadau eraill. 
Beth ydych chi'n ei olygu wrth addysg ffurfiol? 
Rydym yn diffinio addysg ‘ffurfiol’ fel unrhyw gwrs neu astudiaethau a fydd yn arwain at gymhwyster ffurfiol. Mae hyn yn cynnwys ond heb fod yn gyfyngedig i gyrsiau prifysgol/coleg, gan gynnwys ymchwil a arweinir gan ddoethuriaeth. Byddem yn eithrio ‘hyfforddiant’ o'r categori hwn. Os nad ydych wedi cael eich seremoni raddio eto neu'n bwriadu mynd ar gwrs sydd â dyddiad cychwyn yn ystod eich cyflogaeth, ni fyddwch yn gymwys. 
Sut bydd y dewis yn cael ei wneud? 
Y panel dethol sy'n penderfynu pwy sy'n cael eu cyfweld. Mae’r panel dethol yn cynnwys cynrychiolwyr o dîm g39, sef Anthony Shapland, Sam Hasler a Caitlin Davies. Caiff pob cais ei ystyried a’i asesu yn annibynnol ar aelodau eraill o’r panel. Yn dilyn hyn, daw'r panel at ei gilydd i greu rhestr fer o hyd at bump o bobl ar gyfer cyfweliad. 
Beth fydd yn digwydd yn y cyfweliad?
Bydd y cyfweliad yn sgwrs a sesiwn holi ac ateb 35 munud o hyd gyda thri o bobl – dau aelod o staff o g39, Sam Hasler a Caitlin Davies, a'n hintern mwyaf diweddaraf, Jaydan Alexander – a bydd yn cael ei gynnal wyneb yn wyneb. Mae'r cyfweliad yn cynnig ffordd inni ddod i wybod mwy amdanoch chi ac yn gyfle i chi ofyn cwestiynau i ni. 
Os oes angen cymorth mynediad arnoch ar gyfer cyfweliad, megis dehongliad Iaith Arwyddion Prydain (BSL) neu sgrindeitlau byw, mae modd i ni ddarparu hyn. Bydd costau teithio rhesymol i'r cyfweliad ac oddi yno yn cael eu talu gan g39. Cofiwch gadw tocynnau a/neu dderbynebau. 
Pa mor gystadleuol yw'r cyfle hwn? 
Disgwyliwn dderbyn nifer fawr o geisiadau o ansawdd uchel, ac ni fyddwn yn gallu dewis yr holl geisiadau da a gawn. Fel arfer, rydym yn derbyn rhwng tua 30 a 40 cais am swyddi interniaeth yn g39. 
Pryd byddaf yn cael ymateb? 
Gobeithiwn gysylltu â phob ymgeisydd erbyn diwedd y dydd ar 23 Chwefror 2024. Byddwn yn ymateb i bob cais, a bydd ymgeiswyr aflwyddiannus yn cael cynnig e-bost adborth gan y panel.
Intern Oriel g39 – Ffurflen Gais
NODER: Oherwydd natur y cyllid, nid yw pobl mewn addysg ffurfiol (yn ystod unrhyw amser yn y swydd) yn gymwys i wneud cais am y swydd hon.
Llenwch yr wybodaeth y gofynnir amdani isod (o dan ‘Gwybodaeth bersonol’ a ‘Geirdaon’) yn y ddogfen hon, ond mae croeso i chi ateb yr adran ‘Cwestiynau’, yn ysgrifenedig, mewn ffeil sain neu mewn fideo. Ni fyddwn yn asesu ansawdd gweledol neu dechnegol unrhyw geisiadau, ond yn hytrach byddwn yn canolbwyntio ar yr wybodaeth a roddir. 
Gwybodaeth bersonol
Cwblhewch yr wybodaeth y gofynnwyd amdani yn y blychau isod.







Geirdaon
	Canolwr 1 
	Canolwr 2 

	Enw

	Enw


	Swydd a sefydliad 

	Swydd a sefydliad 


	Cyfeiriad e-bost 

	Cyfeiriad e-bost 


	Rhif ffôn 

	Rhif ffôn 



Cwestiynau 
1. Dywedwch wrthym am rywbeth yr ydych wedi gweithio arno a oeddech yn teimlo’n falch ohono. Gallai hyn fod yn gysylltiedig â'r celfyddydau ai peidio. Dywedwch wrthym sut yr oeddech yn cymryd rhan, y tasgau a wnaethoch i'w wneud yn llwyddiant, a beth wnaethoch chi ei fwynhau am weithio arno. (400 gair / 4 munud)
2. Pam ydych chi’n credu ei bod hi’n bwysig i’r celfyddydau fod yn gyfartal, yn amrywiol, yn gynhwysol ac yn hygyrch? (250 gair / 3 munud)
3. Beth sydd ei angen arnoch i wneud eich gwaith gorau? Gallai hyn gynnwys gofynion mynediad, y math o amgylchedd gwaith rydych chi'n ei fwynhau, sut rydych chi'n hoffi cyfathrebu â chydweithwyr, ac unrhyw beth arall sy'n angenrheidiol yn eich barn chi i deimlo mor gyfforddus â phosibl yn ystod eich oriau gwaith. (200 gair / 2 funud)
4. Beth yw eich nodau a’ch blaenoriaethau dros y ddwy flynedd nesaf? (300 gair / 3 munud)
Enw llawn 

Ydych chi'n siarad Cymraeg?


Ydw / Nac ydw








A ydych yn hunanddiffinio fel bod o gefndir economaidd-gymdeithasol is?


Ydw / Nac ydw / Gwell gen i beidio â dweud








Ble cawsoch chi wybod am interniaeth g39? 


Gwefan g39 


Cyfryngau cymdeithasol (Instagram, Twitter, Facebook ac ati)


Canolfan Byd Gwaith


Gwefan Cyngor Celfyddydau Cymru 

